
Lucrezia sive Grace armla ta’ Joseph Cassar (K.l. nru. 538643(M)),
Maria Dolores Piscopo (K.l. nru. 326165(M)), Christine Piscopo (K.I. nru.
98167(M)), Angela Baldacchino (K.I. nru. 491868(M)), Anthony Cassar (K.I.

nru. 388270(M)) u Paul Cassar (K.l. nru. 165473(M))
(‘l-appellati’)

vs.

Jasmine u Mariella ahwa Seguna

(‘l-appellanti’)
II-Qorti,
Preliminari
1. Dan huwa appell maghmul mill-intimata Jasmine Seguna (K.l. nru.

90381(M)) [minn issa 'l quddiem ‘l-appellanta’], mis-sentenza moghtija fl-4 ta’

April, 2023, [minn issa’l quddiem ‘is-sentenza appellata’] mill-Bord li Jirregola I-
Kera [minnissa’l quddiem ‘il-Bord’] fl-ismijiet fuq premessi, li ddecieda t-talbiet
tar-rikorrenti Lucrezia sive Grace armla ta’ Joseph Cassar (K.l. nru. 538643(M)),
Maria Dolores Piscopo (K.l. nru. 326165(M)), Christine Piscopo (K.l. nru.
98167(M)), Angela Baldacchino (K.I. nru. 491868(M)), Anthony Cassar (K.I. nru.
388270(M)) u Paul Cassar (K.I. nru. 165473(M)) [minn issa ‘| quddiem ‘I-

appellati’] kif gej:

“(1) Jilga’ t-talba tar-rikorrenti u (2) Jordna lill-intimata Jasmine Seguna tizgombra
mill-fond numru 76 (gja bin-numru 55) f’Sacred Heart Street, Paola, u ghall-fini ta’
zgumbrament jiffissa terminu ta’ tlett xhur mil-lum.

Spejjez ta’ dawn il-proceduri huma a karigu tal-intimata hlief ghal dawk ta’ Mariella
Seguna li huma a karigu tar-rikorrenti.”

Fatti

2. ll-fatti tal-kaz odjern jirrigwardaw Il-okkupazzjoni mill-appellanta tal-fond
bin-numru 76 f'Sacred Heart Street, Paola, [minn issa ’| quddiem ‘il-fond’]. Ir-
ragel tar-rikorrenti Maria Cassar illum mejjet, u missier ir-rikorrenti l-ohra, kien
ikkon¢eda dan il-fond b’titolu ta’ enfitewsi temporanja lil Nazzareno Seguna, li
jigi missier I-appellanta u ohtha l-intimata Mariella Seguna, u dan skont kuntratt
fl-atti tan-Nutar Pierre Cassar tat-28 ta’ Settembru, 1988 ghal perijodu ta’
wiehed u ghoxrin sena. Hekk kif ghalaq it-terminu tal-koncessjoni enfitewtika,
Nazzareno Seguna baqa’ jokkupa |-fond b’titolu ta’ kera ai termini tal-ligi sad-
data tal-mewt tieghu fl-1 ta’ Awwissu, 2014, u l-appellanta tghid li bagghet tghix

mieghu matul dan iz-zmien kollu u sussegwenti ghall-mewt tieghu.

Mertu

3. L-appellatiistitwew proc¢eduri quddiem il-Bord permezz tal-prezentata ta’

rikors fit-22 ta’ Mejju, 2015, fejn talbu lill-imsemmi Bord sabiex:

“...joghgbu (i) prevja d-dikjarazzjoni li I-kiri tal-fond bin-numru 76 (gja’ bin-numru 55)
f’Sacred Heart Street, Paola, fuqg imsemmi, ma ghaddiex f’idejn I-intimati skont il-ligi,
(i) tordna I-izgumbrament tal-intimati fi Zzmien qasir u perentorju li jigi fissat minn
dan il-Bord, bl-ispejjez kontra I-istess intimati u bir-riserva espressa ta’ kull dritt ta’
azzjoni ghar-risarciment ta’ danni kawzati.”

Is-Sentenza Appellata

4. lI-Bord wasal ghas-sentenza appellata wara |i ghamel is-segwenti

konsiderazzjonijiet rilevanti ghal dan l-appell:

“Ikkunsidra:

Illi lI-intimata sserrah id-difiza taghha fuq I-artikolu 1531F tal-Kodici Civili tal-Ligijiet
ta’ Malta li kien jaghti protezzjoni kwazi assoluta lil kull min kien jghix fid-dar ta’
abitazzjoni ma’ inkwilini rikonnoxuti bil-ligi. Fil-fatt fid-decizjoni Pio Le Brun et vs
David Brydon (Citazzjoni 315/2011) deciza fid-9 ta’ Lulju 2014 per Onorevoli

Imhallef Joseph Azzopardi kien intqal:

“Illi in subiencta materia, II-Qorti tal-Appell (Sede Inferjuri) qalet hekk fil-kawza
‘Carmelo Agius vs John Agius’ deciza fit-2 ta’ Dicembru 1994, fejn jinghad illi:

‘Illi I-konvenut irid jipprova li:
1. Hu kien membru tal-familja;
2. U lihu kien jogghod mal-inkwlin fiz-zmien tal-mewt taghha.

[I-ligi bl-artikolu 2 (tal-Kap. 69) ma tezigi ebda minimu ta’ zmien ta’ ko-abitazzjoni
biex membri tal-familja tal-inkwlin ikollhom dritt favur taghhom ghar-rilokazzjoni
tal-post lokat; izda trid biss |li dawn il-membri, jkunu jogghodu mal-inkwilini
originali. Fin-nuqqas ta’ definizzjoni fil-ligi |-kelma ‘toqghod’ trid titgies fis-

sinifikat ordinarju taghha, ¢joe’ li wiehed ikun jogghod permanentement fil-post
u li wiehed jikkonsidra I-post bhala r-residenza ordinarja u normali tieghu’ (ara s-
sentenza Cutajar vs Rapa, Prim Awla, 17 ta’ Ottubru 1972).

L-element tar-residenza gie nterpretat mill-gurisprudenza taghna fis-sens li mhux
bizzejjed li jkun hemm ‘mere physcial presence’ imma I-post kien ‘permanently

rn

his ordinary residence’ u ‘his only residence’.

i ma hemmx dubbju li I-intimata Jasmine Seguna hija wild id-defunt Nazzareno
Seguna. llli ghalkemm il-Bord mhux konvint li tul il-perijodu ta’ hajjitha kollha hija
kienet ged tghix fil-fond de quo, I-istess jemmen li hija irnexxiet, tal-anqas fuq livell ta’
probabbilita, li fl-ahhar snin qabel il-mewt ta’ missierha hija kienet ged tabita mieghu
u li I-fond mertu ta’ dawn il-proceduri kien ir-residenza ordinarja taghha u li ma kienx
hemm residenza ohra fejn hija kienet ged tghix. II-Bord wasal ghal din il-konkluzjoni
mhux biss fuq il-fatt kif relatat mill-intimat stess, izda wkoll meta tqis I-assjem ta’ dak
dikjarat kemm mill-familjari taghha kif ukoll minn konoxxenzi ohra wiehed jista’ jasal
ghall-konkluzjoni wahda, ossija li gabel il-mewt tieghu, il-wild Jasmine Seguna kienet
ged tiehu hsieb missierha li kien jghix mal-partner tieghu Mary Anne Saffrett. Barra
minn hekk jidher ukoll li hija ghanda salarju prekarju u ghalhekk mhux xi haga barra
minn ewl id-dinja li wiehed jirritorna mal-genitur tieghu ladarba ikun qed isibha difficli
jhallas il-loan u I-affarijiet I-ohra tal-hajja.

Ghaldagstant, il-Bord ihoss li gew sufficentement ippruvati iz-zewg kriterji necessarji
kif kienet il-ligi in vigore fi Zzmien li giet intavolata din il-kawZa.

Ikkunsidrat ulterjorment:

Illi I-Bord pero ma jistax jieqaf hawn u anki jekk kellu jikkonsidra biss I-artikolu 1531F
tal-Kodici Civili bhala il-bazi ta’ din il-vertenza (fn. 25 Dan I-artikolu kien il-bazi tar-
risposta ta’ Jasmine Sequna ghar-rikors tar-rikorrenti), liema artikolu thassar permezz
tal-Att Nru. XXIV tal-2021 irid jikkunsidra ukoll is-segwenti kunsiderazzjonijiet i
kompliet taghmel is-sentenza hawn fuq citata f'pagna 12.

‘llli hemm ukoll punt iehor importanti hafna li jwassal lill-Qorti biex tilga’ it-talba
tal-attur. Skont l-artikolu 1531F, li fuqu jistrieh il-konvenut, u li japplika ghall-
kazijiet bhal dak odjerni fejn l-inkwilini originali jkun miet wara 1-2010, il-persuna
li tkun trid tibbenefika minn dak I-artikolu trid ukoll tissodisfa t-test impost mill-
mezzi ndikati mill-Ministru responsabbli f'Regolamenti mahruga apposta - dawn
in effetti saru permezz tal-Avviz Legali numru 463 tal-2011 kif sussegwentement
emendati.

Illi dan ir-rekwizit irid jirrizulta lill-Qorti, u kwindi billi jkun allegah il-konvenut,
irid ikun hu li jressaq il-provi dwaru u dwar dan il-konvenut ma ressaq I-ebda
prova. Min jallega jrid jipprova jew - ‘Onus probandi incumbit qui dicit non ei
qui negat’ kif jghid ¢ar u tond l-artikolu 562 tal-Kodici tal-Procedura u kif gie
ripetut diversi drabi f'diversi sentenzi ‘Dr. H. Leneicker vs J. Camilleri deciza mill-
Prim” Awla fil-31 ta’ Mejju 1972 u Peter Paul Aquilina vs Paul Vella deciza mill-
Qorti tal-Appell Inferjuri fit- 2 ta” Mejju 1995) (fn. 26 Ara ukoll fuq l-istess tema
Adrian Chetcuti u Josephine Chetcuti vs Raymond Vella (Cit. Nru. 1165/2011)
deciza mill-Prim’Awla tal-Qorti Civili fid-29 ta’ Ottubru 2014 per Onr. Imhallef
Joseph Azzopardi.)

i ma jirrizultax mill-provi li I-intimata Jasmine Seguna issoggettat ruhha ghal tali test
biex allura kienet jew tal-anqas setghet tikkwalifika ghall-protezzjoni li kien
jikkontempla I-allura artikolu 1531F. U ghalhekk fuq dan id-difiza taghha tfalli.

Ghaldagstant il-Bord kieku kellu biss jikkonsidra dak li kien jikkontempla I-allura
artikolu 1531F kellu jordna I-izgombru tal-inkwlina peress li missierha miet wara 2010
u hija nagset li tipprova dak li kien rikjest minnha fl-Avwviz Legali 463 tal-2011 kif
sussegwentement emendat.

Ikkunsidrat ulterjorment:

L-artikolu (2) tal-Kap 69 prezentement jaqra hekk:

“kerrej” tfisser ukoll:

(a) fil-kaz ta’ dar ta’ abitazzjoni:

(i) dik il-persuna li tkun giet rikonoxxuta bhala I-kerrej skont xi ligi validament
fis-sehh qabel I-1 ta’ Gunju 2021;

lzda wara d-dhul fis-sehh tal-Att tal-2021 dwar ir-Riforma tal-Kirjiet
Residenzjali Kontrollati, I-ebda persuna li ma tkunx ghadha giet rikonoxxuta
bhala kerrej ta’ dar ta’ abitazzjoni sa dik id-data ma ghandha tikkwalifika bhala
kerrej ta’ dar ta’ abitazzjoni abbazi ta’ din it-tifsira, hlief ghal dawk li
jikkwalifikaw skont is-subparagrafi (ii) u (iii):

Izda wkoll persuni li ma jikkwalifikawx taht is-subparagrafi (i), (ii) u (iii), u li
kienu jogoghdu fid-dar ta’ abitazzjoni ghal erbgha (4) mill-ahhar hames (5) snin
qabel I-1 ta’ Gunju, 2008 u li bagghu jghixu mal-kerrej sad-data ta’ mewtu
ghandhom ikomplu jokkupaw id-dar ta’ abitazzjoni ghal perijodu ta’ hames (5)
snin mid-data tal-mewt tal-kerrej, u fit-tmiem ta’ dak il-perijodu ghandhom

jivvakaw l-imsemmija dar ta’ abitazzjoni. ll-kumpens ghall-okkupazzjoni tad-
dar ta’ abitazzjoni li ghandu jkun pagabbli lis-sid matul il-perijodu msemmi
hawn qabel ghandu jkun daqgs I-oghla ammont ta’ kera li seta’ kien pagabbli
mill-kerrej:

Issa bint I-inkwilin rikonoxxut, ossija Nazzareno Seguna, ovvjament la taqa’ taht id-
definizzjoni I-armla u lanqas oht id-defunt u gatt ma giet rikonnoxxuta mir-rikorrenti
bhala I-kerrejja il-gdida wara I-mewt ta’ missierha. Lanqgas ma jista’ jinghad li kellha
xi protezzjoni mil-ligi gabel I-1 ta’ Gunju 2021 ghax kif diga intqal hija ma ghamlitx
jew tal-angas ma ippruvatx quddiem dan il-Bord li kienet ghamlet u li tissodisfa il-
kriterji stabiliti mill-Avviz Legali 436 tal-2011.

Ghaldagstant, il-Bord anki kieku kellu jiehu in konsiderazzjoni I-applikabilita tal-
artikolu 2 tal-Kap 69 tal-Ligijiet ta’ Malta ma jhossx li Jasmine Seguna hija koperta
bil-ligi u allura il-prezenza taghha fil-fond hija b’xi mod wahda legittima.

Irid ukoll jinghad li anki kieku kien japplika il-proviso hawn fuq citat, ossija li
ghalkemm ma japplikawx is-subinciz (i), (i) u (iii) ghalija u peress li hija kienet
togghod fid-dar ma’ missierha ghal erbgha (4) mill-ahhar (5) snin gabel I-1 ta’ Gunju
2008, allura kellha diga tivvaka il-fond ghax ghaddew aktar minn hames (5) snin
minn meta miet Nazzareno Seguna.”

L-Appell
5. L-appellanta pprezentat ir-rikors tal-appell taghha fl-20 ta’ April, 2023

fejn talbet lil din il-Qorti sabiex:

“..tiddeciedi dan I-appell billi tikkonferma dik il-parti tas-sentenza fejn ddikjarat Ii |-
esponenti appellanta tikkwalifika bhala kerrejja/inkwilina; tirriforma s-sentenza
appellata fl-ismijiet premessi datata 4 ta’ April 2023, limitatament fejn ordnat i I-
appellanta kellha ggib prova tat-test tal-mezzi ai termini tal-Avviz Legali 463 tal-2011
u fejn ordnat I-izgumbrament u konsegwentement tichad it-talbiet tar-rikorrenti u
tilga’ I-eccezzjonijiet tal-appellanta u dan salv kull provediment iehor li din I-Onorabbli
Qorti jidhrilha xierag u opportun.

Bl-ispejjez taz-zewg istanzi kontra I-appellati.”

Tghid li l-aggravji taghha huma dawn: (i) il-Bord applika I-ligi hazin meta ddikjara
li hija kellha tressaq prova tat-test tal-mezzi ai termini tal-A.L. 463 tal-2011; (ii)

il-Bord ghamel interpretazzjoni hazina tal-ligi.

6. L-appellati wiegbu fit-23 ta’ Mejju, 2023, fejn isostnu li t-talbiet tal-
appellanta huma nfondati fil-fatt u fid-dritt, u ghalhekk jitolbu sabiex dawn jigu

michuda, bl-ispejjez kontra l-imsemmija appellanta.

Konsiderazzjonijiet ta’ din il-Qorti

7. Din il-Qorti ser tghaddi sabiex tikkunsidra l-aggravji mressqga mill-
appellanta, u dan fid-dawl tal-konsiderazzjonijiet maghmulin mill-Bord fis-

sentenza appellata, u tas-sottomissjonijiet pprezentati mill-appellati.

8. L-appellanta tissottometti li I-Bord ghamel applikazzjoni hazina tal-ligi
meta ddikjara li hija kienet tenuta tipprezenta prova tat-test tal-mezzi skont I-
A.L. 463 tal-2011. Taccetta |li wara d-dhul fis-sehh tal-Att X tal-2009, is-
successjoni tal-kirjiet ta’ fondi urbani li huma soggetti ghad-dritt ta’ rilokazzjoni
favur l-inkwilin ai termini tal-artikolu 3 tal-Kap. 69, hija regolata permezz tal-
artikolu 1531F u 1531G tal-Kodi¢i Civili. Wara li taghmel riferiment ghad-
dispozizzjonijiet ta’ dawn I-artikoli, tghid li skont il-ligi li kienet fis-sehh fiz-zmien
tal-prezentata ta’ dawn il-proceduri, hekk kif jigi stabbilit li I-intimat huwa
tassew inkwilin, kellha ssir il-prova tat-test tal-mezzi. Tkompli tghid li dan |-
artikolu tal-ligi madankollu thassar fil-mori tal-proceduri, u minflok kien hemm
procedura ohra ta’ x’'wiehed ghandu jaghmel biex jigi stabbilit jekk tassew I-

inkwilin kienx jissodisfa t-test ta-mezzi o meno, u dan bil-ghan li jigi evitat I-

abbuz kontra s-sidien. Ghalhekk tghid il-Bord kien tenut ifittex sabiex
jistabbilixxi jekk skont il-provi l-appellanta kinitx tikkwalifika bhala inkwilina ai
termini tal-artikolu 1531F tal-Kodici Civili, u dan fejn l-appellati dejjem sostnew
li hija ma kinitx tghix fil-fond kuntrarjament ghal dak dikjarat minnha li hija
dejjem baqgghet tghix hemmhekk ma’ missierha. Ittenni li |-artikolu 1531F tal-
Kodi¢i Civili kien gie mhassar fil-mori tal-pro¢eduri quddiem il-Bord, fejn I-Att
XXVII tal-2018 ipprovda ghal mekkanizmu sabiex jigi stabbilit jekk l-inkwilin
ghadux jibqga’ jirrisjedi fil-fond moghti lilu u/jew l-antenati tieghu b’¢ens
temporaniju, u li gie kkonvertit f’kirja fit-tmiem il-koncessjoni enfitewtika. Tghid
li mbaghad dahal fis-sehh I-Att XXIV tal-2021 fl-1 ta’ Gunju, 2021 li emenda fost
dispozizzjonijiet ohra dawk tal-artikolu 12B tal-Kap. 158 u r-Regolamenti dwar
it-Tkomplija tal-Kirja (Kriterji ta’ Test tal-Mezzi), u hawn taghmel riferiment
ghad-dispozizzjonijiet tal-istess artikolu 12B tal-Kap. 158. Tilmenta mill-fatt |i I-
Bord applika Il-insenjament tal-Qorti Civili, Prim’Awla, imfisser fis-sentenza
taghha tad-9 ta’ Lulju, 2014 fl-ismijiet Pio Le Brun pro et noe vs. David Brydon,
Cit. Nru. 315/2011, minghajr ma kkunsidra l-emendi.

It-tieni aggravju tal-appellanta huwa li I-Bord ghamel interpretazzjoni hazina
tal-ligi meta kkunsidra |-effett tal-emendi legislattivi li gew fis-sehh permezz tal-
Att XXIV tal-2021. Tikkontendi li jekk il-ligi ghandha tinghata Il-interpretazzjoni
tal-Bord, jigifieri fejn I-inkwilin jigi rikonoxxut mis-sid, dan iwassal ghal abbuz
tassew fil-konfront tal-inkwilin. L-appellanta ghalhekk tghid li I-Bord kien zbaljat

meta ordna |-izgumbrament taghha.
9. L-appellati jwiegbu li z-zewg aggraviji tal-appellanta huma monki, ghaliex
fl-ebda hin ma tfisser ir-ragunijiet taghha in sostenn tal-allegazzjoni li hija

ghandha titolu ta’ kera fuqil-fond. Jissottomettu li fejn |-appellanta meta tfisser
l-ewwel aggravju taghha tinsisti li I-Bord kellu gabel xejn jikkonferma jekk hija
kinitx tikkwalifika bhala inkwilina taht I-artikolu 1531F tal-Kap. 16, hija twarrab
il-fatt li dan l-ezercizzju fil-fatt kien sar, u jikkostitwixxi I-qgofol tal-motivazzjoni
tad-decizjoni tal-Bord. lJirrilevaw li dan sahansitra kien iddikjara li I-appellanta
ma kellha |-ebda titolu skont il-ligi, ghaliex hija ma kienet ressget |-ebda prova
li hija ssodisfat it-test tal-mezzi ai termini tal-artikolu 1531F tal-Kap. 16.
Ghalhekk jghidu li huma jagblu mal-konkluzjoni tal-Bord li I-appellanta ma
kellha |-ebda dritt rikonoxxibbli taht |-artikolu 1531F tal-Kap. 16. Minghajr
pregudizzju ghal dan kollu, l-appellati jissottomettu li huwa ¢ar li I-artikolu 12B
tal-Kap. 158 huwa applikabbli fejn persuna “tkun gieghda tokkupa dar ta’
abitazzjoni taht titolu ta’ kera”, u fil-kaz odjern l-appellanta ma kellha |-ebda
titolu qabel ma dahal fis-sehh dan I-artikolu tal-ligi. Jikkontendu li hija kienet
zbaljata meta tinsisti |i |-Bord irrikonoxxa li hija kienet tikkwalifika bhala
inkwilina skont il-ligi, ghaliex fil-fatt il-Bord kien sab li t-tieni kriterju taht I-
artikolu 1531F tal-Kap. 16 ma kienx gie sodisfatt, jigifieri |-prova tat-test tal-
mezzi ma kinitx saret. Hawnhekk huma jaghmlu riferiment ghal dak li gal il-Bord
fis-sentenza tieghu fl-ismijiet Dominic Mintoff et vs. Concetta Attard et deciza
fis-17 ta’ Marzu, 2021, fejn inghad li z-zewg kriterji taht I-imsemmi artikolu tal-
ligi, dak ta’ qrubija u tal-mezzi, huma kumulattivi u mhux alternattivi.
Jissottomettu li din is-sentenza kienet hadet in konsiderazzjoni l-emendi
relattivi. Ghal dak li jirrigwarda |-effetti tal-artikolu 12B tal-Kap. 158 li tinsisti
fugu l-appellanta, l-appellati jaghmlu riferiment ghal dak li nghad mill-Qorti
Civili, Prim’Awla, fis-sentenza taghha tat-28 ta’ Novembru, 2019 fl-ismijiet

Giovanna Bartoli et vs. Carmelo Calleja et, |i l-introduzzjoni ta’ dan I-artikolu

kien sar sabiex jirregola |-futur u mhux vjolazzjonijiet li kienu diga sehhew.
Huma jissottomettu wkoll li I-argumenti tal-appellanta msejsa fuq il-Kap. 69 u
anki fuqg il-Kap. 158, huma konfliggenti ghaliex hija wahda biss minn dawn il-
ligijiet li tista’ tapplika fil-kaz odjern. L-appellati jghidu li l-appellanta twarrab il-
fatt li 1-Bord kien wettaq ezercizzju shih gabel ma wasal ghall-konkluzjoni

tieghu, u jghaddu sabiex ifissru dan |-ezercizzju, li skont huma sar fi tliet stadji.

10. llI-Qorti tikkunsidra li s-sentenza appellata hija wahda tajba. II-Bord gabel
xejn gharaf li d-difiza tal-appellanta saret fuq l-artikolu 1531F tal-Kodici Civili, li
jirrileva kien jaghti protezzjoni kwazi assoluta lil kull min kien jghix f'dar ta’
abitazzjoni ma’ inkwilin li jkun rikonoxxut skont il-ligi. Wara li ghamel riferiment
ghal dak li galet il-Qorti Civili, Prim’Awla, fis-sentenza taghha fl-ismijiet Pio Le
Brun et vs. David Brydon?!, Cit. Nru. 315/2011JA, ghal dak li jirrigwarda r-
rekwiziti taht l-artikolu 2 tal-Kap. 69, il-Bord ghadda sabiex ikkonstata li bla
dubju l-appellanta kienet it-tifla tal-mejjet Nazzareno Seguna, u ghalkemm ma
kienx konvint li hija kienet ghexet hajjitha kollha fil-fond, kien irrizulta fuq livell
ta’ probabbilta li fl-ahhar snin ta’ hajtu hija kienet ghexet mieghu, fejn stabbilit
ir-residenza ordinarja taghha, u ma kellha I-ebda residenza ohra fejn tghix.
Ghalhekk gal li r-rekwiziti skont il-ligi kif applikabbli f'dak iz-zmien |i saret il-

kawza, kienu gew sodisfatti.

11. lzdal-Bord qgies li huwa kien tenut imur lil hinn minn hekk, billi jikkunsidra
jekk kinitx saret prova tat-test tal-mezzi, u dan galu filwaqt li ghal darb’ohra

ghamel riferiment ghal dak li qgalet il-Qorti Civili, Prim’Awla fis-sentenza

1 Cit. Nru. 315/2011JA.

sucitata. llI-Bord irrileva li I-appellanta ma kinitx ressqet id-debita prova sabiex
turi li hija setghet tibbenefika mill-protezzjoni li kien joffri I-artikolu 1531F tal-
Kap. 16. Spjega li missier l-appellanta kienet miet wara 1-2010, u hija kienet
nagset milli tipprezenta d-debita prova skont |-A.L. 463 tal-2011 kif
sussegwentement emendat. Ghaldagstant abbazi ta’ dak li kien jipprovdi ghalih
[-imsemmi artikolu 1531F tal-Kap. 16, il-Bord qal li kien tenut jordna I-

izgumbrament tal-appellanta.

12.  Madankollu, il-Bord kompla billi kkunsidra mill-gdid I|-artikolu 2 tal-Kap.
69, li fil-fehma tal-Qorti ma kellux isir galadarba skont |-eccezzjonijiet li kienet
tat l-appellanta, id-difiza taghha kienet tistrieh fuq l-artikolu 1531F tal-Kodici
Civili, u kien biss fin-nota ta’ sottomissjonijiet taghha li insistiet fuq id-dritt
taghha li tkompli tirrisjedi fil-fond ai termini tal-artikolu 2 tal-Kap. 69. II-Qorti
tikkunsidra li l-artikolu 1531F tal-Kodici Civili, li gie fis-sehh permezz tal-Att X
tal-2009 u thassar bl-Att XXIV tal-2021, galadarba ma saritx id-debita prova min-
naha tal-appellanta, ma jaghtiha I-ebda dritt li tkompli fil-kirja ta’ missierha

minhabba dak li jipprovdi ghalih |-ahhar paragrafu tieghu:

“Bla hsara ghal dak provdut f'dan l-artikolu, persuna m’ghandux ikollha dritt tkompli
il-kirja wara I-mewt tal-inkwilin jekk ma tissodisfax il-kriterji ta’ test tal-mezzi stabbilit
skont regolamenti li jista’ johrog il-Ministru responsabbli ghall-akkomodazzjoni
minn zmien ghal zmien.”

13. Hekk ikkonkluda |-Bord korrettement wara li ghamel riferiment ghal dak
li galet il-Qorti Civili, Prim’Awla, fis-sentenza su¢itata (Citazzjoni 315/2011). II-
Qorti tirrileva li d-dispozizzjonijiet tal-ligi huma inekwivoci, u m’hemmx dubju

dwar dak li tistenna I-ligi minghand l-appellanta sabiex takkwista |-protezzjoni

kontra l-izgumbrament taghha mill-fond. L-oneru tal-prova li hija altrimenti
tissodisfa t-test tal-mezzi, kien proprju fugha, u fin-nuqgas hija ma tistax

tivvanta lI-ebda jedd ta’ kontinwazzjoni fil-kirja li kellu missierha.

14. Ghaldagstant il-Qorti ssib |-aggraviji tal-appellanta mhumiex gustifikati, u

tichadhom.

Decide

Ghar-ragunijiet premessi I-Qorti taqta’ u tiddeciedi I-appell odjern billi tichdu,

filwaqgt li tikkonferma s-sentenza appellata.

L-ispejjez ta’ dawn il-proceduri fiz-zewg istanzi huma a karigu tal-appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

